                                                                                                    «Бекітемін»

                                                                 ______________    ______________

                                                                                                                       Мектеп директоры
1. Сабақтың тақырыбы: Шет мемлекеттер армияларының жаппай жою қаруы. Ядролық жарылыс кезіндегі өткір радиация.
2. Сабақтың мақсаты: Оқушыларға Ядролық жарылыс кезіндегі өткір радиация әсерін түсіндіру.
3. Уақыты: 45 мин.
4. Өткізілетін орны: 11 сынып, БӘД бөлмесі.
5. Көрнекілік құралдар: АӘД оқулығы, плакаттар.
6. Сабақтың барысы:

а) Ұйымдастыру кезеңі – 3 мин.
Взвод командирі оқушыларды сапқа тұрғызады, оқытушыға рапорт береді, амандасу, түгендеу, оқушылардың сырт көрінісін тексеру.

ә) Өтілген тақырыпты сұрау кезеңі – 8 мин.

· Жарықтық сәулелену дегеніміз не?

· Жарылыстың жарқырауық бөлігі неше фазадан тұрады?

· Жарық импульсі туралы айтыңдар.

· Күйік дәрежесі туралы не білесіңдер?

· Жарықтық сәулеленуден қалай қорғануға болады?

б) Негізгі бөлім –  25 мин.

 Шет мемлекеттер армияларының жаппай жою қаруы. Ядролық жарылыс кезіндегі өткір радиация.
Ядролық жарылыстың өткір радиациясы дегеніміз – гамма сәулелену мен нейтрондар ағыны.

Биологиялық ұлпа арқылы өткен гамма кванттар мен нейтрондар тірі жасушылардың құрамына енетін атомдар мен молекулаларды иондандырады, нәтижесінде қалыпты зат алмасуы бұзылып, сәуле ауруының туындауына әкеп соғады.

Сәулелену мөлшеріне қарай сәуле ауруы 4 түрлі дәрежеге бөлінеді:

· 1) 1 дәрежелі сәуле ауруы (жеңіл түрі) сәулеленудің жиынтық мөлшері 150-250 радиан болған кезде басталады. Аурудың жасырын кезеңі 2-3 аптаға созылады, содан кейін сырқаттың күйі нашарлап, жалпы әлсіреу, лоқсу, басы айналу, температурасы көтерілу сияқты белгілер байқалады. Қанда ақ түйіршіктер азаяды. 1 дәрежелі сәуле ауруын емдеуге болады.

· 2) 11 дәрежелі сәуле ауруы (орташа) сәулеленудің жиынтық мөлшері 250-400 радиан болған кезде басталады. Аурудың жасырын кезеңі 1 аптаға созылады. Ауру белгілері айқын білінеді. Белсенді түрде емдесе, ауру 1,5 – 2 айда сауығады.

· 111 дәрежелі сәуле ауруы (ауыр түрі) сәулеленудің жиынтық мөлшері 400-700 радиан болған кезде басталады. Аурудың жасырын кезеңі бірнеше сағатқа созылады. Ауру жылдам және ауыр түрде өтеді. Сәті түссе, 6-8 айдан соң жазылып кетеді.

· 1V дәрежелі сәуле ауруы (жеңіл түрі) сәулеленудің жиынтық мөлшері 700 радианнан асқанда басталады, өте қауіпті болып саналады. 5000 радианнан асқан мөлшерде адам бірнеше минуттан кейін-ақ ұрысқа қабілеттілігін жояды.

Күші 1 мың т нейтронды оқ-дәрінің әуеде жарылуы кезіндегі сәулелену мөлшерінің есептік мәні.

	Жарылыс эпицентрінен қашықтығы, м
	Сәулелену мөлшері, радиан

	
	Гамма сәулелену бойынша
	Нейтрондар бойынша
	Жиынтық 

	300
	100 000
	400 000
	500 000

	500
	30 000
	70 000
	100 000

	700
	5 000
	10 000
	15 000

	1000
	800
	1200
	2000

	1200
	350
	500
	850

	1500
	100
	100
	200

	1800
	45
	30
	75

	2000
	15
	5
	15


Сәулелену тығыздығы жоғары (қорғасын, құрыш, бетон) материалдарда көбірек әлсірейді. Нейтрондар сығымы жеңіл элементті ядролары бар (су, полиэтилен) жеңіл материалдарда жақсы әлсірейді.

Өткір радиацияны әлсіретудің ең үлкен шамасына фортификациялық (бүркемеленген орлар) құрылыстар ие.

Адам ағзасына иондалған сәулелену әсерін әлсірету үшін әр түрлі радиацияға қарсы құралдар (радиопротекторлар) қолданылады.

в)  Қорытынды бөлім – 9 мин.
Сұрақтар мен тапсырмалар:
· Ядролық жарылыстың радиациясы дегеніміз не?

· Сәуле ауруының қанша дәрежесін білесіңдер?

· Өткір радиациядан қалай қорғануға болады? 

Бастапқы әскери даярлық пәнінің 

     ұйымдастырушы      оқытушысы: _____________  ______________

